
На тым тыдні...
S  27 верасня ў Нацыянальным цэн- 

тры сучасных мастацтваў Рэспублікі 
Беларусь у межах выстаўкі «Беларус- 
кае вяселле: абрад, носьбіт, песня» 
Студэнцкае этнаграфічнае таварыства 
ладзіла майстар-клас па стварэнні бе- 
ларускіх вясельных вянкоў. Пад час 
яго можна было пазнаёміцца і з вы- 
стаўкай, што складаецца з фотаздым- 
каў, зробленых у 1970 -  2010-я гг. у 
музычна-этнаграфічных экспедыцыях 
Беларускай дзяржаўнай акадэміі му- 
зык!, і з фільмам «Радзілавіцкае вя
селле», знятым летась сябрамі СЭТ 
паводле сцэнарыя рэжысёра і жур- 
налісткі Рэгіны Гамзовіч.

S  29 верасня ў аграсядзібе «Стулы» 
ў в. Стойлы Пружанскага раёна адбы- 
лося свята традыцыйнага мастацтва 
«VILLAGE-фэст». У праграме -  кан- 
дэрт польскага ф ольк-калекты ву 
«Z lasu» (Варшава), палескіх гуртоў 
«Церабяначка» і «Чабатухі» (Пінскі 
раён), майстар-клас па прыродным го- 
ласе ад Сержука Доўгушава і спеўны 
сход (палескія песні, разам з іх носьбі- 
тамі), а таксама спектакль «Прытулак 
пам яці», прысвечаны вёскам, што 
знікаюць, і народнаму майстру Рэс- 
публікі Беларусь Міколу Тарасюку.

Адбыліся экскурсія «Стойлы -  ядлаў- 
цовы гай» і майстар-клас народнага 
майстра Беларусі, разьбяра Уладзімі- 
ра Чыквіна «Ядлаўцовыя таямніцы».

S  29 верасня ў філіяле Нацыяналь- 
нага гістарычнага музея Рэспублікі 
Беларусь «Дом-музей I з’ездаРСДРП» 
пачала працаваць выстаўка «Порха
ющие цветы», на якой прадстаўлена? 
энтамалагічная калекцыя. У свеце 
вядома 165 000 відаў матылькоў. Гэта 
насякомыя, якія не выклікаюць у ча- 
лавека ні страху, ні агіды -  настолькі 
чаруюць і натхняюць іх лёгкасць і 
шматколернасць. Наведнікі выстаўкі 
змогуць «пабываць» у джунглях Но- 
вай Гвінеі, трапічных лясах Амазоніі, 
Паўднёвай Амерыцы і Азіі.

^ І  кастрычніка ў Нацыянальным 
гістарычным музеі Рэспублікі Бела
русь адбыўся творчы вечар «Таямні- 
цы балетнай творчасці» Балянціна 
Елізар’ева -  выдатнага харэографа і 
балетмайстра, народнага артыс.та 
СССР, лаўрэата Дзяржаўнай прэміі 
Рэспублікі Беларусь, лаўрэата прэміі 
Саюзнай дзяржавы. Творчая сустрэча 
была прымеркаваная 'да Міжнародна- 
га дня балета. У рамках яе адбыўся

паказ дакументальнага фільма Алега 
Лукашэвіча і Аляксандра Аляксеева 
«Валянцін Елізар’еў. Балет -  мастац
тва думкі».

В. Елізар’еў -  уладальнік мноства 
ўзнагародаў, сярод якіх самая прэс- 
тыжная прэмія ў свеце балета «Benois 
de la Danse», заснаваная Міжнарод- 
ным саюзам дзеячаў харэаграфіі, ор- 
дэн Францыска Скарыны, ордэн Ай- 
чыны II і III ступені, медаль ЮНЕСКА 
«Пяць кантынентаў» ды інш.

S 1 кастрычніка ў мастацкай га- 
лерэі «У ніверсітэт культуры » ад- 
крылася выстаўка жывапісу Аляк
сандра Дзямідава «2002 — 2018».
Рэтраспектыўны паказ працаў зна- 
ёміць з творчасцю мастака за міну- 
лыя 16 гадоў. За гэты час А. Дзямі- 
даў выстаўляўся ў Культурным цэн- 
тры П ’ ера Кардэна ў ПарыЖы, На
цыянальным мастацкім музеі Рэс- 
публікі Беларусь, удзельнічаў у гру- 
павых выстаўках сучасных мастакоў 
Беларусі ў Лондане, Таліне, Вільню- 
се, Віцебску і Мінску, браў удзел у 
міжнародным кірмаш ы сучаснага 
мастацтва «А рт-В ільню с 2 0 1 2 ». 
Выстаўка знамянальная тым, што 
большасць прадстаўленых карцінаў 
знаходзіцца ў прыватных калекцы- 
ях, многія з іх гледачы ўбачаць упер- 
шыню.

S  2 кастрычніка ў Дзяржаўным 
літаратурна-мемарыяльным музеі 
Якуба Коласа адбылося адкрыццё па- 
этычнага клуба Мінскай гарадской 
арганізацыі Саюза пісьменнікаў Бе- 
ларусі «Парнас». Кіраўнік кл уба -  
старшыня МГА Міхась Пазнякоў, аў- 
тар больш як 50 кніг паэзіі і прозы для 
дарослых і дзяцей. Таксама пад час 
імпрэзы былі прадстаўленыя кнігі 
М. Пазнякова «Заброддзе» і «Мату- 
ля», прысвечаныя Году малой радзі- 
мы.

кастрьгчніка ў Гарадской мас
тацкай галерэі твораў Л.Д. Шчамялё- 
ва адкрылася персанальная выстаў- 
ка дэкаратыўна-ўжытковага мастац
тва «Под знаком весов» Валянціны 
Іваньковай, члена Беларускага саюза 
мастакоў. Прадстаўлена болын за 50 
працаў -  гэта аб’ёмныя прасторавыя 
кампазіцыі, керамічная скульптура, 
керамічныя пласты, блюды, створа- 
ныя аўтарам у асноўным з 2012 па 
2017 г. Працы В. Іваньковай знахо- 
дзяцца ў Нацыянальным мастацкім 
музеі Рэспублікі Беларусь, Палацы 
Незалежнасці ў Мінску, Нацыяналь
ным цэнтры сучасных мастацтваў, у 
фондах Беларускага саюза мастакоў 
ды інш., а таксама ў прыватных ка- 
лекцыях.

